
352 தமிழ் பயிற்றும் முறை

யிலக்கணம் வகுக்கப்படவேண்டு மென்று அறிஞர் உலகம் அவாவி நிற்கின்றது. பல மொழி யமைதிகளும், நெறி முறைகளும் செய்யுட்கும் உரைநடைக்கும் பொதுவாக உள்ளன. அவற்றை அப்படியே தமிழ் உரைநடை இலக்கணத்திற்கு இன்றியமையாதனவாக எடுத்துக் கொள்ளலாம். பின் மொழியாகிய ஆங்கில மொழியும் தொன்மொழியாகிய தமிழ் மொழியும் பலமொழி யமைதிகளிலும் நெறி முறைகளிலும் ஒத்துள்ளன. அன்றியும், சில இலக்கண அமைதிகள் விளக்கமாகவும் அமைந்துள்ளன. அவற்றைத் தமிழ் உரைநடை இலக்கணத்திற்கு அப்படியே ஏற்றுக்கொள்ளுவது இயற்கைக்கு மாருனதன்று.

' பழையன கழிதலும் புதியன புகுதலும்

வழுவல கால வகையி ளுனே ”*

என்னும் ஆன்ருேர் பொன்மொழிக் கிணங்கவும் இவை ஓரளவு பொருந்தும்.

மேலே குறிப்பிட்டவாறு இக்காலத்தில் அறிவுத்துறை பன்முக விரிவை எய்திருப்பதை எவரும் அறிவர்; இவ்வகன்ற துறைக்கேற்ற சொற்செல்வமும் நடைப்பொருத்தமும் இன்றைய தமிழுக்கு இன்றியமையாதவை. இவை வழக்காற்றில் பயின்றுவரின் மொழி புத்துயிரும் புத்துரமும் பெறும். தமிழாசிரியர் கற்பிக்கும் தமிழ் பாடத் தமிழாக மாத்திரம் இருத்தல் போதாது ; ஏட்டுச் சுரைக்காயைக் கறிக்கு ஆகும்படியும் செய்யவேண்டும். அவர் கற்பிக்கும் தமிழ் பிறபாடக் கருத்துக்களையும் வாழ்வில் புதிதாக அறியும் பல்வேறு கைத்தொழில், ஆலத் தொழில், கலைவகைகள், வாழ்க்கைத் துறைகள் முதலியவற்றைச் சேர்ந்த செய்திகளைத் தெளிவாகவும் அழுத்தமாகவும் உணர்த்தக் கூடியதாக இருக்கவேண்டும். புதுப்புது முறையில் பெயர்கள் வினேகள் ஆகியவைகளே ஏற்றுப் புதிய சொல்லமைப்பு, சொற்ருெடரமைப்பு, நடையமைப்பு ஆகியவற்றில்


	நன்னூல்-நூற். 462.

		 இப்பக்கம் கடைசியாக 10 பெப்பிரவரி 2018, 13:03 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

